
TUT PARVONASI 
ZARARKUNANDASINING 
BIOLOGIK TARQALISHI VA 
ZARARINI OLDINI OLISH 
CHORALARI
Oybek Toshtemirovich Karimov
Toshkent davlat agrar universiteti
Ipakchilik va tutchilik kafedrasi assistenti

Annotatsiya: Ushbu maqolada tut ipak qurtini ozuqasi hisoblangan tut daraxtining zararkunandasiga qarshi kurashish 
chora tadbirlari to‘g‘risida ma’lumotlar keltirilgan. Tut parvonasi zararkunandasiga qarshi samarali 4 xil usul mavjud bo‘lib, 
jumladan, agrotexnik kurash usuli, biologik kurash usuli, mexanik kurash usuli, kimyoviy kurash usullari eng samarali 
ekanligi atroflicha tahlil qilingan.

Kalit so‘zlar: tut daraxti, tut parvonasi, zararkunanda, tuxum, qurtlar, preparat, agrotexnika.
Abstract: This article provides information on measures to combat the pest of the mulberry tree, which is the food of the 
mulberry silkworm. There are 4 effective methods against the mulberry moth pest, including agrotechnical control method, 
biological control method, mechanical control method, and chemical control methods.

Key words: mulberry tree, mulberry, pest, eggs, worms, preparation, agricultural machinery.
Аннотация: В данной статье представлена ​​информация о мерах борьбы с вредителем тутового дерева, являю-
щимся пищей тутового шелкопряда. Существует 4 эффективных метода борьбы с вредителем шелковичной пло-
дожорки: агротехнический метод борьбы, биологический метод борьбы, механический метод борьбы и химиче-
ские методы борьбы.

Ключевые слова: тутовое дерево, шелковица, вредитель, яйца, черви, препарат, агротехника.

K I R I S H
Tut parvonasining qurti (Gluphodes pyoalis W.) faqat tut o‘simligi bargining asosiy kushandasi hisoblanadi. 

Zararkunanda ipakchilik bilan shug‘ullanib kelayotgan Yaponiya, Xitoy, Xindiston va O‘rta Osiyodagi Tojikiston, 
Turkmaniston mamlakatlarida tarqalgan. Bu hasharot hozirgi kunda respublikamizning Surxondaryo, Farg‘ona 
vodiysi, Toshkent, Sirdaryo va Jizzax viloyatlari xo‘jaliklarida tarqalgan bo‘lib, tutchilikka katta zarar keltirmoqda.

Tut parvonasi xavfli hasharot bo‘lib, tut bargining ashaddiy zararkunandasi hisoblanadi. U ipak qurtining 
yagona ozuqasi bo‘lgan tut bargini yeb, tutzorlarni yaroqsiz xolatga keltiradi.

Tut parvonasi respublikamiz ipakchiligi uchun katta iqtisodiy zarar yetkazishini hisobga olib, ushbu xavfli 
hasharotning biologiyasini o‘rganib, unga qarshi samarali biologik kurash choralarini ishlab chiqish vazifasi 
belgilangan.

M A V Z U G A  O I D  A D A B I Y O T L A R  T A H L I L I
Tut parvonasini o‘rganishga bag‘ishlangan ilk tadqiqotlar S.N. Alimuhamedov tomonidan 1997-yilda 

e’lon qilingan. Shundan so‘ng S.N. Alimuhamedov va uning hammualliflarining tut parvonasiga qarshi kurash 
bo‘yicha tavsiyalari 1998-yilda chop etildi. Shu yildan boshlab tut zararkunandalariga oid maqolalarda tut par-
vonasi haqida ayrim ma’lumotlar ham o‘rin ola boshladi. 2000-yilda “Tut parvonasi va unga qarshi kurash 
choralari bo‘yicha tavsiyalar” ishlab chiqildi. Tut parvonasining O‘zbekiston sarhadlari bo‘ylab jadal tarqalib 
borishi unga qarshi kurash choralarini mukammallashtirish zarurligini taqozo etdi. Shunga muvofiq 2001-yilda 
Sh.T. Xo‘jaev rahbarligidagi mualliflar jamoasi “Tut parvonasi va unga qarshi kurashish choralari bo‘yicha tav-
siyalar”ni to‘ldirib, qayta ishlangan holda e’lon qildilar.

M.H.Ahmedov, M.Shermatov tomonidan tut parvonasining Farg‘ona vodiysi bo‘ylab tarqalishi, individual 
rivojlanish xususiyatlari, oziqlanishi va zarar keltirishiga oid ma’lumotlar e’lon qilindi. Mualliflarning qator ishlarida 

Stut parvonasi oxirgi avlod g‘umbaklarining og‘irlik va uzunlik o‘lchamlari orasidagi korrelyatsiya munosabatlari, 

bu ko‘rsatkichlarning g‘umbaklardan kapalak uchib chiqishiga bog‘liqligi va tut daraxti turli qismlarida qishlab 
chiqqan qurtlar g‘umbaklarining og‘irlik o‘lchamlarini atroflicha tahlil etish orqali tut parvonasi avlodlarining rivo-
jlanishi va populyatsiya zichligini bashorat qilishga qaratilgan tadqiqotlar natijalari o‘rin olgan. Mualliflarning tut 
parvonasining morfologiyasiga oid maqolalarida zararkunandaning barcha rivojlanish bosqichlarida morfologik 
tavsifi hamda erkak va urg‘ochi kapalaklarning bir-biridan farq qiluvchi belgilari to‘liq tavsiflab berilgan.

Yuqoridagi olimlarning fikrlariga qo‘shimcha qilgan holda ushbu zararkunanda hasharotning tutchilikka 
yetkazishi mumkin bo‘lgan zararini oldini olish choralarini o‘rganamiz.

T A D Q I Q O T  M E T O D O L O G I YA S I
Mazkur muammo xorijiy va mahalliy olimlarning tajribalari va monografik tahlillar natijalarini monografik 

tadqiqot, analiz va sintez, tizimli tahlil kabi usullardan asosida o‘rganilgan.

T A H L I L  V A  N A T I J A L A R
Tut parvonasi to‘liq rivojlanadigan zararkunanda, u kapalak, tuxum, qurt va g‘umbak shakllardan iborat 

bo‘lib, asosan, uning katta yoshdagi qurt shaklida oktabr oyining uchinchi o‘n kunligi va noyabr oyining bosh-
larida qishlashga keta boshlaydi. Qurtlarning bir qismi ovqatlana borib, sovuq tushishi bilan qishlashga ketadi. 
Yosh qurtlar (I-III yoshdagilari) qishki sovuqlarda nobud bo‘ladi. Qishlashga ketish uchun ular tut darax-
tining kallaklarida, qurigan po‘stloqlar orasida, to‘kilgan barglar, tut atrofidagi turli eski anjomlarda va asbob-
uskunalarda qishlab chiqadi.

Respublikamizning janubi, Surxondaryo viloyatida tut parvonasi aprel oyining birinchi (ayrim xollarda 
ikkinchi) o‘n kunligida kapalak uchib chiqa boshlaydi. Tut parvonasining uchib chiqishi va tuxum qo‘yishi 
bahorda tut daraxtini barg chiqara boshlashi bilan bog‘liq bo‘ladi. Lekin, bahorda zararkunandaning ziyoni 
unchalik sezilarli bo‘lmaydi. Bunga hasharotning soni ko‘p bo‘lmaganligi sabab bo‘ladi.

Tut parvonasi Surxondaryo viloyatida 7 avlod va Farg‘ona vodiysida, Toshkent viloyatida esa 6 ta to‘liq 
avlod berishi kuzatildi.

Tuxumi oq, yumaloq shaklda, tuxumdan qurtlar chiqish davrida bir-oz qorayadi va uning qurtlari 2-4 mm., 
o‘rta yoshdagi qurtlari 10-12 mm. va katta IV-V yoshdagi qurtlari 17-22 mm. gacha kattalikda bo‘ladi. Ularning 
rangi, tut bargining rangiga moslashgan, ya’ni och va to‘q yashil rangda bo‘ladi.

G‘umbaklari dastlabki och qo‘ng‘ir, so‘ngra (g‘umbak kapalakka aylanish davrida) jigarrangda bo‘lib, 8-10 
mm. kattalikda bo‘ladi.

Kapalaklarning qanotlari 15-17 mm. uzunlikda, sarg‘ish qo‘ng‘ir rangda bo‘lib, ko‘ndalang ketgan dog‘lari 
bor, keyingi qanoti ochroq bo‘ladi. Kapalaklar qo‘shimcha oziqlangach, urchib tuxum qo‘yishga kirishadi. Har bir 
urg‘ochi zot o‘rtacha 50-60 tadan tuxum qo‘yishi aniqlandi.

Yosh qurtlar (I-III yoshdagi) tut bargida ochiq yashab, uning ustki qavati bilan oziqlanib shikastlaydi. Bu 
davrda u deyarli ximoyasiz va ojiz bo‘ladi. To‘rtinchi yoshdan boshlab qurtlar bargning bir tomonini o‘rab oladi 
va uning ichida ximoyalangan xolatda bo‘ladi.

Shuni ham eslatib o‘tish zarurki, katta yoshdagi tut parvonasining qurtlariga qarshi ishlatilgan sirtdan ta’sir 
etuvchi insektitsidlarning samarasi past bo‘ladi va aksariyat: o‘simlik ichiga singish qobiliyatiga ega bo‘lgan, 
ayniqsa fosfor-organik preparatlarning samarasi yuqori bo‘ladi.

Tut parvonasining zarari
Tabiiyki, tut parvonasining zarari tut o‘simligining rivojlanishida namoyon bo‘ladi. Tut daraxtlarining rivojla-

nishi asosan pilla qurtini boqib bo‘lgandan keyin sodir bo‘lgani uchun, bu jarayonga zarari unchalik tegmaydi. 
Lekin, kunlar isishi bilan zararkunandaning rivojlanishi tezlashib, keyinchalik o‘sib chiqqan barglarni shikast-
lashi hisobiga, novda uzunligi, yo‘g‘onligi va qishning sovug‘iga chidamliligi pasayadi.

Tut parvonasini tut o‘simligiga keltirgan zararini aniqlash maqsadida, zararlangan tut barglarni 3 xil dara-
jaga ajratiladi:

●	 1 ball ‒ bargni qisman zararlangani (10-20%);

●	 2 ball ‒ bargni o‘rtacha zararlangani (50%);

●	 3 ball ‒ bargni kuchli zararlangani (100%). 

Toshkent viloyatining Bekobod tumani misolida tut parvonasi hasharoti bilan zararlangan tut daraxtlari 
novdalarining o‘sishi, novda diametri, barg satxi, og‘irligi va barg xosili aniqlandi (1-jadval).

1-jadval: “Tut parvonasi” hasharoti bilan zararlangan tut daraxtlarining ko‘rsatkichlari

Variantlar
Barg hosili

Hasharotni keltirgan 
zarari, %1 tupdan, kg s/ga Qiyoslovchiga 

nisbatan % hisobida
Kuchli zararlangan 1,441 9,01 21,05 78,95
O‘rtacha zararlangan 3,269 20,43 47,72 52,28
Kuchsiz zararlangan 3,996 24,98 58,35 41,65
Qiyoslovchi 6,850 41,81 100,0 0,0

Jadvalda keltirgan ma’lumotlarga qaraganda, tut daraxtlari bargi tut parvonasi bilan kuchli zararlanganda 
barg hosili 1 gektar tutzor hisobida 9,01 s.ni yoki qiyoslovchiga nisbatan 21,05% barg hosili olingan, o‘rtacha 
zararlanganda 20,43 s.(47,72% ni) va kuchsiz zararlanganda esa 24,38 s.ni yoki qiyoslovchiga nisbatan 58,35 
foiz barg hosili olingan.

Sentabr oyida Toshkent viloyati, Bekobod tumani Xos nomli fermer xo‘jaligida, tut parvonasi bilan zarar-
langan tut daraxtlarini bahorgi qurt boqishda novdalari kesib olingandan so‘ng, o‘sib chiqqan yangi novdalarni 
ikkinchi marotaba zararlanganligi kuzatilib, ularni rivojlanishi aniqlandi.

Tut parvonasi bilan zararlangan tut daraxtlarini yangi o‘sib chiqqan novdalarning rivojlanishi past bo‘lgan, 
kuchli zararlanganda novdalarning o‘sishi 122,7 sm., o‘rtacha zararlanganda 178,1 sm. va kuchsiz zarar-
langanda esa 223,9 sm. uzunligi, ularni diametri 9,10 va 13 mm bo‘lganligi kuzatildi. Bu esa, kelgusi yilda 
novdalarning o‘sishiga va ulardan olinadigan barg hosiliga salbiy ta’sir qilishi mumkin.

Kuzatishlardan ma’lum bo‘ladiki, tutlar kuchli zararlanganda, gektariga 11,6 s., yoki qiyoslovi variantga 
nisbatan 25,10% ni, o‘rtacha zararlanganda 26,1 s. – (55,5%)ni kuchsiz zararlanganda 33,9 s. – 73,4 foiz barg 
hosili olingan.

Umuman olganda, yoz-kuz mavsumida tut parvonasi bilan zararlangan har gektar tutzordan olinadigan 
barg hosiliga 12,3 s.dan 34,6 s gacha yoki 26,6-75,0 foizgacha zarar keltirilishi aniqlandi. O‘rtacha hisobda har 
gektariga 23,5 s. yoki 50,8 s. foizni tashkil etadi.

Kurash choralari
Ipak qurtining ozuqa bazasini saqlab qolish yo‘lida 1995-yildan buyon olib borilayotgan ilmiy tekshirishlar 

natijasi o‘laroq pillakorlarga tut parvonasi qurtini yo‘qotish uchun kompleks agrotexnik hamda kimyoviy kurash 
choralari tavsiya etilmoqda. Bu sohada o‘simliklarni himoya qilish ilmgoxi xodimlari tomonidan bir necha prepa-
ratlar zararkunanda qurtlarida sinab ko‘rilib, ijobiy natijalar olindi.

Tut parvonasiga qarshi kurashishda tashkiliy – xo‘jalik tadbirlari, agrotexnik, biologik, kimyoviy va mexanik 
kurash usullari qo‘llaniladi. Kurash usularini to‘g‘ri, o‘z muddatida yuqori samarali qilib o‘tkazish uchun hasha-
rotning rivojlanishini o‘z vaqtida nazorat qilish maqsadga muvofiqdir. Bu esa kuzatuvchilarni tayyorlash va 
ularning ishlarini tashkil etishni talab etadi.

■	 Agrotexnik kurash usuli. Tut daraxti qator oralarini xaydash, sug‘orish, kuzda yaxob suvi berish, o‘z 
muddatida oziqlantirish va boshqa tadbirlar, daraxtlarning tut parvonasiga chidamliligini orttiradi va 
zararkunandaning rivojlanishi uchun noqulay sharoit vujudga keltiradi.

■	 Biologik kurash usuli. Tut daraxti respublikamizda yangi hasharot bo‘lganligi sababli, uning ixtiso-
slashgan tabiiy kushandasi aniqlanmagan. Ammo, kuzatishlardan ma’lumki, hammamxo‘r yirtqich 
kushandalar (oltinko‘z, nafis-kandalasi, arilar, chumolilar, o‘rgimchaklar, hamda qushlar) ning ahamiyati 
kattadir. Buning uchun parvonaning ikkinchi avlodidan boshlab, brakon hasharotini yetuk zotini parvona 
qurtlarga nisbatan 1:2 va 1:4 qilib, tut parvonasining qurtlariga qarshi qo‘llanishi samarali natija beradi.

Brakon hasharotini tut parvonasini har avlodiga qarshi 2-3 marotaba qo‘yib turish zararkunanda sonini 28,7 
dan 57,3% ga kamaytirish mumkin. Brakon hasharotini tut parvonasi bilan zararlangan tutzorlarga erta bilan va 
kech (kun botish oldidan) qo‘llash maqsadga muvofiq hisoblanadi. So‘nggi yillarda biolaboratoriyalarda ko‘pay-
tiriladigan brakon (Brakon hebetor Say) kushandasidan oqilona foydalansa bo‘ladi.

■	 Mexanik kurash usuli. Tut bargini zararkunandadan saqlab qolish uchun daraxtining tanasiga eski 
qop va materiallardan belbog‘, ularni har 5-6 kunda issiq suvga botirib olib, yana undan foydalanish 
mumkin. Zararlangan va to‘kilgan barglarini chuqur qazib ko‘mish zarur.

■	 Kimyoviy kurash usuli. Zararkunanda qurtlariga qarshi kurashish maqsadida insektitsidlarni qo‘llash 
samarali bo‘lishiga qaramay uni qo‘shimcha, zaruriyat paydo bo‘linganda qo‘llaniladigan usul deb tush-
unmoq lozim.

STut daraxtlari har xil tartibda joylashganligi sababli, ko‘pincha ularni faqat bir yoqlama ishlashga imkoniyat 

bo‘ladi. Bu esa qo‘llanilgan preparatlarning samaradorligi to‘liq bo‘lmasligiga sabab bo‘ladi. Preparatlarning har 
1 gektarga mo‘ljallangan miqdorini to‘g‘ri belgilash uchun tutzorlarni, yakka tartibdagi tut daraxtlarni bir yoqlama 
va ikki yoqlama ishlov olib borish sharoitlariga hisob-kitob o‘tkazish zarur.

Tut parvonasining qurtlariga qarshi (1-3 yoshdagilariga) o‘simlik ichiga singish qobiliyatiga ega bo‘lmagan 
va katta yoshdagilariga (IV-V yoshdagilariga) o‘simlik ichiga singib ta’sir qilish qobiliyatiga ega bo‘lgan prepa-
ratlar yuqori samara beradi. Yakka tartibdagi tutlarni shlanga va branspoyd bilan ishlov berilganda (misol uchun 
Mosplan preparati olinsa) 1 ga maydonga 1000 litr suvga 150 gr dorini aralashtirib purkaladi. Yoki F’yuri prepa-
rati olinsa, 120 gr qo‘llash mumkin. Tut parvonasi bilan zararlangan tutzorlarni ertalab yoki kechqurun shamol 
bo‘lmagan vaqtlarda ishlov berish kerak. Preparatlarni tayyorlash va ishlatish jarayonida chekish, ovqatlanish, 
suv ichish va boshqalar qat’iyan taqiqlanadi.

X U L O S A  V A  T A K L I F L A R
Xulosa qilib aytganda respublikamizdagi pilla hosili asasan tut daraxti bargiga, ya’ni ipak qurtini ozuqasiga 

bog‘liq. Yuqorida aytilgan tavsiyalarni vaqtida bajarilsa, tut parvonasi zararkunandalarini yetqazgan zararlarini 
oldini olishga erishish mumkin bo‘ladi.

Ayniqsa, zararkunandaga qarshi kurashishda har xil kimyoviy priparatlarga emas, balki mexanik, biologik, 
agrotexnik kurash usullaridan foydalanilsa maqsadga muvofiq bo‘ladi va shu bilan birga, foydali hashoratlarni 
qirilib ketishining oldini olingan bo‘ladi.

Foydalanilgan adabiyotlar:
1.	 Abdullayev U. – Tutchilik, Toshkent, “Mehnat” nashriyoti, 1991.
2.	 Кучкаров У. – Новая перспективная родителская пара линии Мурасаки Васе И2Н19 для исползования, в 

селекции и семеноводстве шелковисы. Научные основы развития шелководства в Узбекистане. Ташкент-1989.
3.	 Qo‘chqorov O‘., Xolmatov D. – Yangi serxosil duragay tutlarni ishlab chiqarishga joriy qilish to‘g‘risida Tavsiyanoma. 

Toshkent-2001.
4.	 Пулатов А., Гатин Ф.Г., Кучкаров У. – Внедрения сортовой и гибридной шелковисы в производство. Достижения 

Н. и Т. №3, 1991.
5.	 Axmedov N. Ipak qurti ekologiyasi va boqish agrotexnikasi, Darslik. “Cho‘lpon nomidagi nashriyot-matbaa ijodiy uyi”, 

Toshkent, 2014-yil. 
6.	 Ch.I.Bekkamov., U.T.Daniyarov., N.K.Abdikayumova., N.O.Rajabov – Ipakchilik va tutchilik, Darslik. “Ch o‘lpon nomi-

dagi nashriyot-matbaa ijodiy uyi”, Toshkent, 2018-yil.

